
СУЧАСНЫЯ ТУРЫСТЫЧНЫЯ ТРЭНДЫ Ў БЕЛАРУСІ

У дадзеным артыкуле прыводзіцца аналіз трэндаў развіцця сусветнага турыстыч-
нага рынку, даследуецца стан турыстычнай ідустрыі Рэспублікі Беларусь у сусветным 
кантэксце і з дапамогай метаду кластарнага аналізу вызначаецца яе становішча сярод 
іншых краін. Акрамя таго, прапануюцца спосабы яе рэфармавання: дыверсіфікацыя 
турыстычных прапаноў, укараненне прынцыпаў устойлівага развіцця, папулярызацыя 
этнаграфічнага турызму і інш.

Ключавыя словы: турыстычная індустрыя; сучасныя турыстычныя трэнды; інтэн-
сіўнасць прыбыццяў замежных турыстаў.

В данной статье приводится анализ трендов развития мирового туристического 
рынка, исследуется состояние туристической индустрии Республики Беларусь в ми-
ровом контексте и с помощью метода кластерного анализа определяется ее положение 
среди других стран. Кроме того, предлагаются способы ее реформирования: дивер-
сификация туристических предложений, внедрение принципов устойчивого развития, 
популяризация этнографического туризма и др.

Ключевые слова: туристическая индустрия; современные туристические тренды; 
интенсивность прибытий иностранных туристов.

УДК 338.48

Навукова-тэхнічны і сацыяльна-эканамічны прагрэс спрыяў паскоранаму 
развіццю турызму. У выніку гэтага мэтазгодна праводзіць навуковыя дасле-
даванні па вывучэнню фактараў, якія ўплываюць на турыстычныя патокі, а 
таксама арганізоўваць мерапрыемствы, якія садзейнічаюць павелічэнню пры-
вабнасці таго ці іншага турыстычнага рэгіёну [1].

Правядзенне любога даследавання прадугледжвае вывучэнне вялікага аб’ё-
му інфармацыі, якую неабходна сістэматызаваць, аналізаваць і на аснове дадзе-
нага аналізу рабіць высновы і прагнозы. Дзеля таго каб развіццё турыстычнай 
індустрыі праводзілася эфектыўна, трэба вывучаць рыначную кан’юнктуру і на 
аснове трэндаў, якія існуюць у кантэксце сусветнага рынку турызму, распра-
цоўваць план развіцця дадзенай галіны ў маштабах краіны [2].

Зыходзячы з гэтага, прааналізуем трэнды сусветнага рынку турызму, якія 
існуюць на дадзеным этапе развіцця грамадства, вынікі іх уздзеяння на фар-
міраванне турыстычнай галіны і магчымыя спосабы рэфармавання турыстыч-
най індустрыі Рэспублікі Беларусь са спасылкай на іх (табл. 1).

Таццяна Міхайлаўна МАСЯНЗОН (tatsiana.job@gmail.com), аспірантка кафед
ры эканомікі і кіравання турыстычнай індустрыяй Беларускага дзяржаўнага эка
намічнага ўніверсітэта (г. Мінск, Беларусь).

Табліца 1. Сучасныя трэнды развіцця турыстычнай індустрыі, іх уздзеянне 
на турыстычную галіну і спосабы адаптацыі да іх

Трэнд Вынік Спосаб адаптацыі
1 2 3

Глабалізацыя Міграцыя; сціранне межаў паміж 
краінамі; аслабленае адчуванне 
прыналежнасці да адной краіны

Акцэнт на этнаграфічныя 
і культурныя асаблівасці

Інфарматызацыя Мультымедыя і відэасістэмы; 
мар ке тынгавыя сістэмы; мабіль-
ныя тэхналогіі; сістэмы брані
равання; электронныя мапы; спа-
дарожнікавая сістэма навігацыі; 
электронная камерцыя і г.д.

Укараненне сучасных інфар-
мацыйных тэхналогій і рас - 
пра цоўка ўласных высокатэх-
налагічных прадуктаў

Дынамічнае паве-
лічэнне колькасці 
турыстаў

За апошнія 20 гадоў колькасць 
турыстычных прыбыццяў павя-
лічылася амаль удвая і склала 
ў 2016 г. — 1,235 млрд

Правядзенне эфектыўнай 
іміджэвай палітыкі дзеля 
прыцягнення патэнцыяльнай 
турыстычнай аўдыторыі

Нераўнамернае раз-
меркаванне ту рыс-
тычных плыняў

Павышаная турыстычная актыў
насць у месцах, дзе знаходзяцца 
вядомыя аб’екты турызму, і яе 
адсутнасць у месцах, дзе такіх 
аб’ектаў няма, што выклікае 
гранічныя нагрузкі на тэрыторыю

Правядзенне маштабных 
культурна-масавых мера-
прыемстваў у месцах з малой 
турыстычнай актыўнасцю; 
развіццё альтэрнатыўных 
відаў турызму

Павелічэнне коль-
касці прыродных і 
тэхнагенных ка - 
тастроф

Змяненне кліматычных умоў, 
рэзкія перапады тэмператур

Экалагізацыя жыццядзей - 
насці

Узмацненне тэра-
рыстычнай пагрозы

Пераарыентацыя на больш бяс-
печныя турыстычныя накірункі

Удзел у сусветных праграмах 
па барацьбе з тэрарызмам

Змяненне густу 
спажыўцоў

Зніжэнне цікавасці да калісці
папулярных турыстычных ат-
ракцый; попыт на разнастай- 
насць

Правядзенне сацыялагічных 
апытанняў; стварэнне гнут-
кага індывідуалізаванага ту-
рыстычнага прадукту

Паступовы пераход 
ад «культурнага» 
турызму да «крэа-
тыўнага»

«Статычны» турызм замяняецца 
«дынамічным»; павялічваецца 
цікавасць да нетрадыцыйных 
сродкаў размяшчэння

Распрацоўка новых метадаў 
работы з турыстамі

Палітычная і 
эка намічная 
нестабільнасць

Нізкі ўзровень заробкаў; знач-
ныя хістанні валютнага курсу; 
высокі кошт; нестабільная па-
літычная абстаноўка

Стварэнне ўмоў для раз-
віцця малога бізнесу; лібе-
ралізацыя эканамічнай па-
літыкі дзяржавы

Дзяленне адпуск-
нога перыяду 
на часткі

Пашырэнне межаў «турыстычнага 
сезону»; паніжэнне працягласці 
турыстычных паездак; падарож - 
жы адбываюцца некалькі разоў
на год

Стварэнне насычаных 
турыстычных праграм

Рост мабільнасці 
вандроўнікаў

Выкарыстанне ўласных транс-
партных сродкаў; скарачэнне 
часавых выдаткаў на дарогу; 
даволі проста пераадольваюцца 
вялікія адлегласці

Прыцягненне бюджэтных 
авіаліній; развіццё пры да-
рожнага сэрвісу; паля п-
шэнне дарожнага пакрыц-
ця; паўсюдная наяўнасць 
Wi-Fi доступу

Перавага неар-
ганізаванага ту-
рызму над арга-
нізаваным

Імкненне да самастойных 
падарожжаў; паступовая адмова 
ад паслуг турыстычных кампаній

Распрацоўка мабільных 
дадаткаў для спрашчэння 
самастойнага планавання 
турыстычных маршрутаў

Значная ўвага 
стварэнню інклю-
зіўнага асяроддзя

Далучэнне людзей з абмежава-
нымі магчымасцямі і асабліва-
сцямі псіхафізічнага развіцця 
да сацыяльна-эканамічнага 
жыц ця грамадства

Распрацоўка адаптыўных 
тураў; стварэнне безбар’ ер-
нага асяроддзя; паляпшэнне 
інфраструктуры

Рост канкурэнцыі 
на рынку

Магчымасць выбару найбольш 
аптымальнага варыянту з вялікай 
колькасці прапаноў; павышэнне 
патрабаванняў да сэрвісу

Павышэнне хуткасці і яка-
сці абслугоўвання, уз роўню 
кваліфікацыі і прафесіяна - 
лізму персаналу

Патрэба ў інава-
цыях

Павышэнне хуткасці 
абслугоўвання; імкненне 
да разнастайнасці

Дыверсіфікацыя турыстычных 
прапаноў; выкарыстанне 
новых маркетынгавых хадоў 
і прынцыпаў менеджменту

1 2 3
З’яўленне сур’ёз-
ных праблем у 
галіне экалогіі

Забруджванне, урбанізацыя, 
знікненне рэдкіх відаў 
раслін і жывёл

Укараненне прынцыпаў 
устойлівага развіцця

Значная ўвага 
міжнародным 
праектам

Выдзяленне грашовых сродкаў 
з міжнародных фондаў; турыс-
тычныя маршруты выходзяць 
за межы адной краіны

Развіццё трансгранічнага су-
працоўніцтва; арганізацыя 
маштабных культурных і 
спартыўных мерапрыемстваў

Заўвага: уласная распрацоўка на аснове [3; 4].

Як можна пабачыць, міжнародны рынак турызму фарміруецца пад уплы-
вам шматлікіх фактараў, і трэнды, якія назіраюцца ў турызме не заўсёды 
станоўча ўплываюць на развіццё турызму ў краіне. Аднак агульная сусветная 
турыстычная плынь няўхільна расце. З 1995 г. колькасць турыстычных пры-
быццяў у сусвеце павялічылася ў 2,25 разы і склала ў 2016 г. — 1,235 млрд 
прыбыццяў(мал. 1). Пры гэтым, згодна з ЮНВТО (UNWTO), колькасць 
міжнародных турыстаў да 2030 г. узрасце да 1,8 млрд.

Мал. 1. Колькасць прыбыццяў у сусвеце за 1995—2016 гг.
Заўвага: уласная распрацоўка на аснове [5].

Такім чынам, можна казаць пра тое, што сусветны рынак турызму разві
ваецца вельмі дынамічна, і для таго каб актыўна туды інтэгравацца, неабход-
на ўлічваць пазначаныя вышэй трэнды развіцця галіны. Разгледзім некаторыя 
паказчыкі развіцця беларускага турызму ў дынаміцы (мал. 2).

Мал. 2. Колькасць прыбыццяў замежных турыстаў у Беларусь у 2004—2014 гг.
Заўвага: уласная распрацоўка на аснове [6].

Канчатак табл. 1

Малюнак 2 адлюстроўвае паступовае павелічэнне паказчыка на працягу 
дзесяці гадоў, але ў сувязі са слабым маркетынгам турыстычных магчымас-
цяў, слаба развітай турыстычнай інфраструктурай і слабай вядомасцю краіны 
за яе межамі дадзены паказчык даволі нізкі, нават у параўнанні з краінамі-су-
седзямі. У 2015 г. у Беларусі змянілася методыка падліку колькасці прыбыц-
цяў замежных турыстаў і зараз гэты паказчык уключае яшчэ і экскурсан-
таў. У 2015 г. колькасць прыбыццяў замежных турыстаў у Беларусь склала 
276 260 чалавек, а ў 2016 г. — 217 398 чалавек.

Больш за тое, дадзены паказчык уключае толькі колькасць арганізаваных 
турыстаў, аднак ён значна адрозніваецца ад паказчыка «колькасць паездак 
замежных грамадзян у Рэспубліку Беларусь» (у 2016 г. колькасць паездак 
склала прыкладна 4 181 300). Гэта не азначае, што кожны год колькасць ту-
рыстаў у краіне вымяраецца мільёнамі, таму што ў гэтым выпадку ўлічваец ца 
толькі колькасць перасячэнняў мяжы, не гледзячы на тое, хто і з якой пе-
рыядычнасцю ўязджае на тэрыторыю Беларусі. Акрамя таго, тут не ўлічваюц-
ца турысты з Расіі, таму што на мяжы з гэтай краінай улік адсутнічае.

Такім чынам, адна з асноўных праблем ажыццяўлення статыстычнага ўліку 
ў турызме — вылучэнне з агульнай колькасці неарганізаваных турыстаў.

Вернемся да статыстыкі і разгледзім такі паказчык, як «колькасць выездаў 
грамадзян Беларусі за мяжу» (мал. 3).

Мал. 3. Колькасць выездаў грамадзян Беларусі за мяжу з турыстычнымі мэтамі 
ў 1995—2016 гг. (арганізаваны турызм)

Заўвага: уласная распрацоўка на аснове [6].

З графіка на мал. 3. бачна, што у перыяд з 2004 па 2009 г. назіраўся спад 
турыстычных адпраўленняў, а ў 2009 г. колькасць адпраўленняў дасягнула 
мінімума. Гэта звязана з мноствам фактараў, адным з якіх з’яўляецца зніжэн-
не рэальных даходаў насельніцтва і, як след, зніжэнне яго пакупной здоль-
насці, а таксама з уплывам сусветнага фінансавага крызісу 2008—2009 гг. 
Пасля гэтага тэндэнцыя зноў пачала набываць станоўчы характар, аднак ка-
лыханне паказчыка прысутнічае. Пры гэтым у Беларусі значна больш людзей 
выязджае за мяжу, чым прыязджае да нас замежных турыстаў(мал. 4).

Такі дысбаланс негатыўна адбіваецца на эканоміке і, як след, сальда туры-
стычнага балансу з’яўляецца адмоўным.

Падчас правядзення даследавання была сабрана статыстычная інфарма-
цыя па больш чым 150 краінах свету па трох паказчыках: аб’ём паступленняў 
на аднаго жыхара; колькасць чалавек на адну тысячу меснага насельніцтва; 
колькасць чалавек на 1 км2 тэрыторыі. Яны былі прааналізаваны з дапамогай 
статыстычнага пакета аналізу дадзеных SPSS. Для схематычнага адлюстра-
вання атрыманых вынікаў, была зроблена выпадковая выбарка (≈ 16 % ад 
усіх назіранняў) (табл. 2). 

Мал. 4. Колькасць прыбыцця замежных турыста у Беларусьў ў і
ў і ўколькасць выезда грамадзян Беларус за мяжу 1995—2016 гг.

(арган заваны турызм):       прыбыццё;      адпра леннеі ў
Заўвага: уласная распрацоўка на аснове [6].

Табліца 2. Інтэнсіўнасць прыбыццяў замежных турыстаў у разрэзе 
па краінах (выпадковая выбарка)

Краіна

Інтэнсіўнасць прыбыццяў замежных 
турыстаў ў 2013 г. Аб’ём паступленняў 

на аднаго жыхара, 
дол. ЗШАчалавек / адна тысяча 

меснага насельніцтва
чалавек / адзін 
км2 тэрыторыі

Арменія      318,9173286   36,32342593    142,1006178

Беларусь        14,89454229      0,659922929     125,5707763

Бельгія      705,5366817 251,7033543 1 336,240933

Бутан      167,3881674       3,021305412     167,3881674

Балгарыя      929,9002427    62,21196079     624,4270693

Камерун         41,46585432      1,91821505        27,59843594

Чылі     200,639623      4,72952062     178,5333558

Францыя   1 328,222734 132,2440723 1 035,664456

Грузія      469,3181818    29,62697274     435,4545455

Венгрыя   1 068,675543 114,7503977      657,9237161

Латвія       687,8638603    23,79219009      532,9153605

Нігерыя             3,544381564      0,649513731           3,92980943

Нарвегія       960,8280901    14,62004558 1 330,22123

Польшча       414,9922517     50,53105581       327,6862869

Партугалія       755,3876294     87,92485612  1 513,294151

Сербія       123,9080769   10,4344677     164,090848

Іспанія    1 281,227559 119,8852946  1 427,955899

Швецыя 1 240,9343     25,83861691  1 484,215017

Турцыя       513,4492596    48,2348557      475,9815242

Заўвага: уласная распрацоўка на аснове [7].

Атрыманая з дапамогай SPSS дэндраграма, якая паказана на мал. 5, дазва-
ляе прааналізаваць палажэнне Беларусі на сусветным турыстычным рынку.

Як бачна з дэндраграмы, абраныя краіны фарміруюцца ў чатыры групы:
1. Іспанія, Швецыя, Францыя;
2. Бельгія, Партугалія, Нарвегія;

3. Балгарыя, Венгрыя, Грузія, Турцыя, Польшча, Латвія;
4. Бутан, Чылі, Сербія, Арменія, Беларусь, Малдова, Камерун, Нігерыя.

Дэндраграмма з выкарыстаннем метаду м жгрупавых сувязяі ў

Сумяшчэнне кластара перамаштабаваных адлегласцяў

Мал. 5. Размеркаванне краін па групах, якое адлюстравана ў выглядзе 
дэндраграмы (выпадковая выбарка)

Да першай групы адносяцца вядучыя па ступені развіцця турыстычнай 
індустрыі краіны, такія як Іспанія, Швецыя і Францыя, дзе колькасць пры-
быццяў замежных турыстаў на адну тысячу меснага насельніцтва ў 2013 г. 
склала 1 281, 1 240 і 1 328 чалавек суадносна. Можна зрабіць выснову, што 
турыстычны паток тут вялікі, але ён часта перавышае гранічную нагрузку 
на тэрыторыю, што ўплывае на ўзнікненне праблем з экалогіяй, напрыклад, 
у Францыі колькасць турыстаў на 1 км2 тэрыторыі склала 132 чалавекі, у 
Іспаніі гэты паказчык быў на ўзроўні 119, у Швецыі крыху меншы — 25 ча-
лавек. Што датычыцца аб’ёму паступленняў ад турызму на аднаго жыхара, 
то ва ўсіх трох краінах ён больш за 1 000 дал. ЗША (1 035,66 дал. ЗША у 
Францыі, 1 427,96 — у Іспаніі і 1 484,22 дал. ЗША у Швецыі).

Другая тыпалагічная група — краіны, дзе галіна турызму знаходзіцца на 
высокім узроўні і складае значную частку ўсіх грашовых паступленняў у каз-
ну, аднак гэтыя дзяржавы крыху саступаюць сусветным лідарам. Гаворка ідзе 
пра такія краіны, як Бельгія, Партугалія і Нарвегія. Колькасць прыбыццяў 
замежных турыстаў на 1 000 меснага насельніцтва ў 2013 г. склала 705 чала-
век у Бельгіі, 755 — у Партугаліі і 960 чалавек у Нарвегіі. Колькасць туры-
стаў на 1 км2 тэрыторыі ў Бельгіі 251 чалавек, што з’яўляецца самым вялікім 
паказчыкам сярод разгледжаных краін, у Партугаліі— 87, у Нарвегіі — 
14 чалавек. Пры гэтым аб’ём паступленняў ад турызму на аднаго жыхара 

застаецца значным (1 336,24 дал. ЗША у Бельгіі, 1 513,29 — у Партугаліі і 
130,22 дал. ЗША у Нарвегіі).

У трэцюю групу ўвайшлі краіны з сярэднімі значэннямі абраных паказчы-
каў: Балгарыя, Венгрыя, Грузія, Турцыя, Польшча і Латвія. Тут турыстычны 
комплекс даволі развіты, але не да канца адпавядае запытам сучасных ту-
рыстаў і патрабуе укаранення інавацыйных падыходаў развіцця. Колькасць 
замежных турыстаў на 1 000 меснага насельніцтва тут вагаецца ад 414 чалавек 
у Польшчы, да 1 068 чалавек у Венгрыі. Самы вялікі аб’ём паступленняў 
ад турызму на аднаго жыхара ў дадзенай групе краін таксама ў Венгрыі — 
657,92 дал. ЗША.

Чацвёртая група складаецца з краін, у якіх турыстычная індустрыя зна-
ходзіцца на невысокім узроўні. Беларусь сярод прадстаўленых краін папала 
менавіта ў гэтую групу, што кажа пра слабую інтэнсіўнасць уязнога турызму 
на тэрыторыі нашай краіны і, як вынік, невысокі прыбытак, які атрымліваец-
ца ад яго. Разам з нашай дзяржавай у гэтай групе апынуліся такія краіны, як 
Бутан, Чылі, Сербія, Арменія, Малдова, Камерун і Нігерыя. У гэтай групе 
краін колькасць турыстаў на 1 000 меснага насельніцтва знаходзіцца у пра-
межку з трох чалавек (Нігерыя) да 318 чалавек (Арменія). Аб’ём паступлен-
няў ад турызму на аднаго жыхара таксама даволі нізкі — ад 3,93 дал. ЗША 
(Нігерыя) да 178,53 дал. ЗША (Чылі). Беларусь займае ў дадзенай групе 
сярэднія пазіцыі.

Калі разглядаць сітуацыю ў агульным кантэксце, можна адзначыць, што 
краіны Усходняй Еўропы развіваюцца больш павольна, чым Захад, таму што 
даволі доўга іх турыстычны рынак быў абмежаваны, што адлюстравалася на 
велічыні і геаграфіі турыстычных плыняў, а таксама на ўсёй інфраструктуры 
турызму. У падобным становішчы апынуліся і краіны СНД. Амаль усе яны ў 
90-я гг. XX ст. сутыкнуліся з тым, што іх нацыянальны турыстычны прадукт 
быў не канкурэнтаздольным на турыстычным рынку краін Заходняй Еўропы, 
таму яны былі вымушаны прымаць меры па мадэрнізацыі турыстычнага комп-
лексу, і зараз амаль усе яны маюць турыстычны паток нашмат большы за 
беларускі. Напрыклад у Венгрыю, якая мае падобныя з Рэспублікай Беларусь 
геаграфічныя ўмовы, у 2013 г. прыехала 10 675 тыс. чалавек, а ў Беларусь — 
толькі 137 тыс. чалавек.

Безумоўна, вялікую ролю ў развіцці турыстычнага комплексу краін Ус-
ходняй Еўропы адыграла станаўленне адзінага з ЕС рынку са свабодным пе-
рамяшчэннем капіталу, тавараў, паслуг і прывядзенне дзяржаўнай палітыкі ў 
галіне турызму да агульнаеўрапейскіх стандартаў.

Фінансавая падтрымка з фондаў ЕС таксама садзейнічала фарміраванню і 
інтэнсіўнаму развіццю турызму ў краінах Усходняй Еўропы. Шмат увагі нада-
валася стварэнню неабходнай інфраструктуры і развітай сеткі транспартных 
камунікацый; праводзілася актыўная маркетынгавая палітыка і брэндзіраванне 
тэрыторый, што садзейнічала павышэнню папулярнасці краін на міжнароднай 
арэне. Больш за тое, інфармацыя на афіцыйных турыстычных сайтах актыў
на перакладалася на замежныя мовы. Развіццё ўнутранага турыз му таксама 
стала асноўным накірункам развіцця турыстычнага комплексу і павышэння 
эфектыўнасці галіны.

Зараз бачна, што стратэгічная мэта краін Усходняй Еўропы на рэфар-
маванне турыстычнага сектара эканомікі апраўдвае сябе. Трэба адзначыць, 
яны не спыняюцца на тым, што ўжо дасягнута, а працягваюць праводзіць 
сур’ёзную работу ў гэтым накірунку. Беларусь на дадзены момант адстае ад 

большасці з іх і не да канца адпавядае сучасным трэндам развіцця сусветнага 
рынку, але пры гэтым турыстычна-экскурсійны патэнцыял Беларусі дазваляе 
нам разлічваць на значна большую колькасць турыстаў у будучым.

Калі звярнуцца зноў да сусветных трэндаў развіцця галіны, можна вылу-
чыць дзве з іх, якія дамінуюць над астатнімі: глабалізацыя і інфарматызацыя. 
У такіх умовах сціраюцца межы паміж краінамі, а культурныя асаблівасці 
этнасаў становяцца ледзьве распазнавальнымі. Як вынік гэтага, паўстае праб-
лема дыферэнцыяцыі турыстычнага прадукту.

З мэтай вылучэння нацыянальнага турыстычнага прадукту з агульнай ма-
сы турыстычных прапаноў мэтазгодна звяртацца да этнаграфічнага турызму, 
таму што культура і этнаграфія гэта тое, што робіць наш турыстычны прадукт 
унікальным і дазваляе заняць пэўную нішу на сусветным рынку турызму. 
Сучасную турыстычную прастору мэтазгодна разглядаць не аднабакова, а як 
сінтэз фізічнай, культурнай і крэатыўнай прасторы.

Падчас даследавання былі прааналізаваны трэнды развіцця сусветнага 
рынку турызму, вылучаны магчымыя шляхі рэфармавання турыстычнага 
комп лексу Рэспублікі Беларусь з мэтай яе адаптацыі на сусветным туры-
стычным рынку. Меры, якія былі прапанаваны, добра паказалі сябе ў іншых 
краінах і павялічылі канкурэнтаздольнасць галіны на рынку міжнароднага 
турызму.

Для параўнання стану развіцця турыстычнай галіны ў розных краінах быў 
праведзены кластарны аналіз і пабудавана дэндраграма. З яе дапамогай краі
ны былі падзелены на чатыры адносна аднолькавыя тыпалагічныя групы.

Такім чынам, трэба адзначыць, што пры разумным кіраванні, эфектыўнай 
маркетынгавай стратэгіі і паспяховым рэфармаванні галіны Беларусь можа 
стаць даволі папулярным турыстычным накірункам, а турыстычны сектар бу-
дзе прыносіць больш высокі эканамічны эфект.

